
				এই পাতাটির মুদ্রণ সংশোধন করা প্রয়োজন। 
গোবিন্দরাম । SSNO
কিছু চুরি করে নাই। তবে দেখলেম, তঁর বিছানার ওপর কে একথানা কাগজ রেখে গেছে ; তাতে উর্দুতে লেখা ;-
“চারি সাক্ষর।” গোবিন্দ বাবু বলিয়া উঠিলেন, “আমিও ভেবেছিলাম। তাই।”
আমরা সকলেই বিস্মিত-হইয়া তাহার দিকে চাহিলাম, তিনি সে বিষয়ে লক্ষ্য না করিয়া বলিলেন, “হঁ, তার পর ?”
বরেন্দ্র বাবু বলিলেন, “বাবার মুখে এই গুপ্ত ধনের কথা আমরা শুনেছিলাম, আমরা কাশীর বাড়ী আর এখানকার আগ্রার বাড়ী তন্ন তন্ন করে খুজালেম, কিন্তু কোন সন্ধানই পেলেম না। তখন যদিও আমার ভাই কিছুতেই রাজী হল না,তবুও আমি সেই মুক্তার হার একে দিতে প্ৰতিজ্ঞা করলেম । একে সহজ ভাবে দিলে, কে কি বলে অথবা ইনি নেন কি না নেন, এই ভেবে আমি কাগজে এর ঠিকানার জন্য বিজ্ঞাপন দিলোম।”
cन् ि। · उ ङञश उनि । বরেন্দ্র। এর ঠিকানা পাবার পর একেবারে হারটা পাঠিয়ে দিলে পাছে কে কি সন্দেহ করে, এই ভেবে দুমাস অন্তর এক-একটা মুক্ত পাঠিয়ে দিতে লাগলেম!
গোবিন্দ। দেখছি আপনি বড় সহৃদয়। প্ৰতিভা নিশ্চয়ই আপনার নিকট চির-বাধিত থাকবে। তার পর সে গুপ্ত ধনের সন্ধান আপনারা কি কিছু পেয়েছেন ?
বরেন্দ্ৰ । সেই কথাই তা হচ্ছে। গোবিন্দ। বলুন, আমরা শোনবার জন্য উৎসুক আছি। বরেন্দ্ৰ। আমি ধনের কথা একেবারে ছেড়েই দিয়েছিলেম, কিন্তু আমার ভাইটি সে ছেলে নয়। সে তন্ন তন্ন করে বাড়ী খুঁজে শেষ ।

